
SHPJEGIM 1 SONETEVE TE ZGJEDHURA

Uké Zenel Bugpapaj, - pérkthyes i shquar, poet, njohés e hulumtues
i pérkushtuar i letérsisé, - paraqgitet me njé monografi té miréfillté
shkencore kushtuar soneteve té Shekspirit, - qé qarkullojné né shumé
gjuhé, madje né disa motérzime, - pérkthyer nga Napoleon Tasie
Vedat Kokona. Njohja me themel e mjeshtérisé sé pérkthimit, ideja se
pérkthimi (emértuar shpesh si rikrijim, rikéndim) éshté i mundshém
dhe arrin té pércjellé né plotni njé (krye)vepér, pavarésisht dallimeve
mes gjuhés sé origjinalit dhe asaj pritése, sidomos népérmjet gjetjes nga
ana e pérkthyesit té njé hapésire shpirtérore té pérbashkét, ku lexuesi
ftohet té njohé e té pérjetojé pikérisht falé thelbit té vet njerézor e jo
prej folési té njé gjuhe té caktuar, pérbéjné thelbin e monografisé.

Autori sjell ose risjell né vémendjen e studiuesve té letérsisé piképamje
té vecanta, vézhgime, fakte, argumente qé jané rezultat i pérvojés sé tij
tejet té pasur si pérkthyes, por edhe si poet e njohés i thell€ i letérsisé.
Uké Zenel Bugpapaj ka dhunti té padiskutueshme si pérkthyes,
ndaj edhe monografia e tij ka thellésiné, mencuriné dhe ciltérsiné e
domosdoshme, sidomos né kété epoké kur jo vetém pérkthimet, por
edhe e folmja dhe e shkruara po i nénshtrohen hap pas hapi gjuhés sé
brendshme horizontale té teknologjisé.

Njé vecori e monografisé sé Uké Zenel Bugpapajt éshté eklektizmi i
mbéshtetur né pérvojé e empati, cka u jep réndésiné e pranueshme e
joidhujtare teorive, shkollave, bindjeve apo piképamjeve e opinioneve
né modé. Ky eklektizém, qé mund té quhet edhe déshmi e drejtpérdrejté
e njé pérvoje té rrallé falé pasurisé dhe veganésisé sé shqipes, ndihmon né
pasurimin e komunikimit e miréfillté ndérkulturor dhe ruan sinorét e
imagologjisé (pa u dhéné autoréve té ndryshém vlera gé s’i kané, por
sidomos pa ua shtrembéruar apo krasitur vlerat qé kané€).

Sipas autorit, jané format e ndryshme brenda gjuhésore, kodet e
fjaléve, ato gé sjellin prore njé natyrshméri dhe ngjizin njé komunikim
té ploté ndérkulturor. Ky i fundit éshté vendimtar pér kontekstin e
sotém g€ vepron me sasi industriale dhe ia ruan me fanatizém té drejtat
e autorésisé ¢do shprehie sado té diskutueshme artistike, duke holluar
shpesh fatalisht kufirin mes njé vepre vértet origjinale, burimore, dhe
replikave, kopjeve, rimarrjeve té panumérta.

Né monografiné e tij shkencore, Uké Zenel Bugpapaj sjell shembuj
té detajuar pér kontekstet né té cilét mund té pérdoret me vértetési e
ndershméri njé fjalé / shprehje / fjali; pér skajet ku nis e ku mbaron liria
e njé pérkthimi, me géllim qé té mos humbé as besnikéria ndaj tekstit té
tillestar e as shija dhe natyrshméria e gjuhés pritése.

Né gendér té monografisé éshté gjuha e pasur e Shekspirit —njéra nga
mé té pasurat né letérsi, njéra nga mé befasueset né mendési, por edhe

njéra nga mé té hulumtuarat e té idealizuarat né studimet letrare. Sig
dihet, né veprén e Shekspirit, sonetet kané njé vend té veganté. Vlerat
e tyre estetike e artistike i detyrojné jo pak famés sé autorit — dhe kjo e
véshtiréson pérkthimin e tyre, nése pérkthyesi éshté stérvitur mé tepér
me dramaturgjiné shekspiriane, sesa me mjetet me té cilat Shekspiri
ngjiz metaforat, vegmas né c¢éshtjet e dashurisé, mallit, vuajtjeve,
trishtimeve, shndérrimit té pérvojave dashurore né vargje. Uké Zenel
Bugpapaj i trajton me pérparési pengesat gé hasen né raste té tilla dhe
rreziget gé njé pasaktési e vogél té rrénojé krejt ngrehinén poetike.
Falé rregullave té sonetit, pengesat dhe joshjet pér té mos kuptuar,
kegkuptuar apo démtuar dicka, shuméfishohen. Autori sjell shembuj
nga studiues si Ketfordi apo Levendovski, por edhe nga vizioni gjenial
i Ferdinand de Sausurre mbi fjalén dhe gjuhén né té gjitha rrafshet
e tyre, dhe rishpreh besimin / bindjen se, pavarésisht pengesave e
dallimeve, ndonjéheré thelbésore, - mes gjuhéve apo mendésive letrare
e leximore, - pérkthimi éshté gjithmoné i mundshém. Véshtirésité
renditen né monografi pikérisht si njé mésim pér pérkthyesit e rinj:
Pérkthimi éshté i mundshém, por aspak i lehté.

Uké Zenel Bugpapaj pérgendrohet né monografiné e tij edhe mbi
aspektet metrik e ritmik té soneteve té Shekspirit, duke nxjerré né pah
dallimet midis metrit cilésor té anglishtes dhe metrit sasior té shqipes.

Me monografiné e tij kushtuar ¢éshtjeve themelore e themeltare té
pérkthimit, Uké Zenel Bugpapaj njéherazi pasuron studimet e 1émit
pérkatés dhe sjell risi té padiskutueshme, qé mund té jené shumé
té dobishme pér pérkthyesit e rinj. Jo rastésisht monografia ka pér
“shtyllé kurrizore” sonetet e Shekspirit — hapésiré ku stili i Shekspirit
u afrohet stileve té sonetistéve té shquar evropiané dhe nuk pérdor
shumé elemente stilistike nga tragjedité e tij.

Me ciltérsiné e njé talenti té rrallé, autori ka bindjen se, pikérisht
ngaqé éshté vetjak dhe i papérséritshém, akti i pérkthimit ka nevojé
pér njohuri té thella teorike. Kéto njohuri, me kalimin e kohés,
pasurojné dhuntité dhe béné t€ mundur qé, t€ paktén gjaté procesit
té shndérrimit té gjuhés sé huaj né gjuhé pritése, pérkthyesi té jeté
mékémbeési ose gati veté autori i (krye)veprés qé po shkruhet edhe né
njé gjuhé tjetér.

Uké Zenel Bugpapaj njihet si pérkthyes i shquar nga shqipja né
anglisht, por edhe si poet e njohés rrénjor i gjuhés shqipe. Monografia
e tij shkencore, - qé shqyrton gjerésisht e bindshém ¢éshtje thelbésore
té pérkthimit, duke marré shembull sjelljen né shqip té soneteve té
zgjedhura té Shekspirit, - éshté njéherazi njé arritje vetjake, njé
ndihmesé e miréfillté shkencore dhe njé ményré té menduari e té
pérjetuari gé e ndihmon lexuesin té njohé mé miré veten, tjetrin dhe
letérsiné.

Prof. Dr. Elida Tabaku

